Коми Республикаса Юралысь Вячеслав Гайзер участвуйтіс Ставроссияса народнӧй фронтлӧн учредитан съезд уджын
“Талун Россияса ӧтйӧза олӧмын миянлы петкӧдчӧ дзик выльтор. Ми аддзам, мый талун кежлӧ гражданалы воис вочакыв налӧн медтӧдчана шыӧдчӧм вылӧ. Шыӧдчӧмыс дзик оз йитчы политикакӧд, а топыда йитчӧ олӧмкӧд. Граждана кӧсйӧны аддзыны тэчас, мый отсӧгӧн позис сюся видзӧдны канмулӧн, чина йӧзлӧн удж бӧрся. И ми аддзам, кыдзи Россия Федерацияса Президент воськов бӧрся воськов збыльмӧдӧ странаса гражданалысь тайӧ корӧмсӧ”, - Съездлӧн кывкӧртӧдъяс серти юӧртіс Вячеслав Гайзер.
Республикаса Юралысь эскӧдіс, мый учредитан съездлӧн кывкӧртӧдъясыс ышӧдасны места вылын йӧзӧс, а власьтлы тшӧктасны бурджыка уджавны – быд торъя дінмуын, карын да сиктын: “Тайӧ уджыс мунӧ стӧч уджтас серти, мый подулӧ пырисны Россияса Президентлӧн ода-кора тӧлысся индӧдъяс. Таын сідзжӧ выльтор – странаса медыджыд морт лӧсьӧдіс зэв гӧгӧрвоана уджаланног, кыдзи позьӧ пӧртны олӧмӧ медшӧр мог: Россияса олысьяслы колӧ овны лӧсьыда да тыр-бура, сьӧлӧмсянь уджавны да радейтны Ай мунымӧс. Уджтассӧ веськӧдӧма странаса быд олысь вылӧ, политикаын нырвизь, национальнӧй да культурнӧй аслыспӧлӧслун вылӧ видзӧдтӧг”.
Вячеслав Гайзер сідзжӧ пасйис Коми Республикаын народнӧй фронтлысь удж: “Миянын артмис нин зумыд подув сійӧ водзмӧстчысь йӧзысь, кодъяс нуӧдӧны дінмуын ӧтувтана удж. Налы отсӧг вылӧ лӧсьӧдӧма нин йӧзкотыр да власьт костын ӧтувъя удж. Ёна водзмӧстчӧ Коми Республикаса Общественнӧй палата, заводитӧны уджавны олӧмӧ пӧртысь власьт органъяс бердын ӧтйӧза сӧветъяс. Пыртӧма уджӧ “Главконтроль” бала, мыйлӧн мог - юӧртны социальнӧй тӧдчанлуна услугаяс сетӧмын тырмытӧмторъяс йылысь. Та серти позьӧ стӧча шуны, мый Коми Республикаын эм нин бур подув, медым котыртны Ставроссияса народнӧй фронтлӧн дінму штаблысь удж”.


